
ኣብ ኪንግ ካውንቲ ንምምራጽ
ዘድሊ መምርሒ

 ርኸበና
ብተሌፎን
206-296-VOTE (8683) 
1-800-325-6165
TTY Relay: 711	 	

ብኢ-መይል
elections@kingcounty.gov

ብኢንተርኔት
kingcounty.gov/elections

ብደብዳበ ወይ ብኣካል

King County Elections	
919 Southwest Grady Way	
Renton, WA 98057

ቤት ጽሕፈትና ዝኽፈተሉ ሰዓታት	
8:30 ቅ.ቐ. – 4:30 ድ.ቐ.

ተወሳኺ ሓበሬታ ምዝገባ ምርጫ
ንኣገልግሎት ምዝገባ ምርጫ ጥራይ

King County Administration Building	
500 4th Avenue, Room 440	
Seattle, WA 98104

ቤት ጽሕፈትና ዝኽፈተሉ ሰዓታት	
8:30 ቅ.ቐ.  – 1 ድ.ቐ. ከምኡውን 2 ድ.ቐ. – 4:30 ድ.ቐ.

Tigrinya



ንምርጫ እትምዝገበሉ መገዲ	
• ብኢንተርኔት

• ብደብዳበ

• ብኣካል

ዝርዝር ሓበሬታ ንምርካብ ናብዚ እቶ፦

kingcounty.gov/elections/register

ንምምራጽ ክምዝገብ ዝኽእል መን እዩ፧
ነዚ ዝስዕብ ከተማልእ ይግባእ፦

• ናይ ሕቡራት መንግስታት ኣመሪካ ዜጋ ክትከውን ኣሎካ፣

• ቅድሚ መዓልቲ ምርጫ ኣብ ዘሎ እዋን፡ እንተወሓደ ን30 
መዓልቲ ተቐማጢ ክፍለ ሃገር ዋሽንግተን ክትከውን ኣሎካ፣

• ኣብ መዓልቲ ምርጫ፡ ዕድሜኻ እንተወሓደ 18 ዓመት ክኸውን 
ኣለዎ፣

• ብምኽንያት ትእዛዝ ቤት ፍርዲ ድምጽኻ ካብ ምሃብ ዘይብቑዕ 
ክትከውን ኣይግባእን፣ ከምኡውን

• ብምኽንያት ኣብ ዋሽንግተን እተፈጸመ ገበን፡ ኣብ ትሕቲ ክፍሊ 
ቤት መኣረሚ ኽትከውን ኣይግባእን።

ኣብ ልዕሊ ሓደ ክፍለ ሃገር ድምጽኻ ኽትህብ ኣይትኽእል 
ኢኻ። ቅድሚ ድምጽኻ ንምሃብ ምምዝጋብካ ናይ ቅድሚ ሕጂ 
እተመዝገብካዮ ሰርዞ። 

ምዝገባ ምርጫ ዘብቅዓሉ ዕለት
ኣብ ዝኾነ ይኹን እዋን ንምርጫ ኽትምዝገብ ትኽእል ኢኻ።

ኣብቲ ዝመጽእ ዘሎ ምርጫ ድምጽኻ ኽትህብ እንተ ደሊኻ፡ ምዝገባ 
ምርጫ ዘብቅዓሉ ዕለት ኣሎ። ዝያዳ ሓበሬታ እንተ ደሊኻ ምሳና 
ኽትራኸብ ወይ ከኣ ኣብ ዌብ ሳይትና ኽትርኢ ትኽእል ኢኻ።

ብኻልእ ቋንቋታት ዝርከቡ ሰነዳት ምርጫ
ቦርድ ምርጫ ኪንግ ካውንቲ ሰነዳት ምርጫ ብእንግሊዝኛ ጥራይ ዘይኰነስ፡ 
ብቻይንኛ፣ ብኮርያኛ፣ ብስጳንኛን ብቬትናምኛን ኣዳልዩ ኣሎ። ብሓደ 
ኻብዚ እተጠቕሰ ቋንቋታት ሰነዳት ምርጫ እንተ ደሊኻ ተወከሰና። 

ብኸመይ ወረቐት ምርጫ ኽትረክብ ከም እትኽእል
ብደብዳበ

ኣብ ክፍለ ሃገር ዋሽንግተን ብደብዳበ ድምጽኻ ኽትህብ ይከኣል እዩ። 
ድምጽኻ ንምሃብ እንተ ተመዝጊብካ፡ ብደብዳበ ኣቢሉ ወረቐት ምርጫ 
ኽልኣኸልካ እዩ።

ወረቐት ምርጫ ኻብቲ መዓልቲ ምርጫ ሰለስተ ሰሙን ኣቐዲሙ ብደብዳበ 
ኽልኣኸልካ እዩ፣ ነቶም ኣብ ውትህድርና ዘለዉን ኣብ ወጻኢ ዝርከቡን ድማ 
ኣቐዲሙ ኽልኣኸሎም እዩ።

ብቐሊሉ ኽርከብ ዝከኣል ኣማራጺታት ምርጫ

ብደብዳበ ድምጽኻ ምሃብ ንመብዛሕትኦም ሰባት ዝጥዕም ኣገባብ ኣመራርጻ 
እዩ። ካልእ ኣማራጺታት እውን ኣሎ፦

• ብኢንተርኔት ዝግበር ወረቐት ምርጫ ምልክት ናይ ምግባር መደብ

• ብቐሊሉ ኽርከብ ዝከኣል ማእከላት ምርጫ

ዝያዳ ሓበሬታ እንተ ደሊኻ ምሳና ኽትራኸብ ወይ ከኣ ኣብ ዌብ ሳይትና 
ኽትርኢ ትኽእል ኢኻ።

ብሮሸር መረጽቲ
ብሮሹር መረጽቲ ብዛዕባ ሕጹያት ምርጫን ንወረቐት ምርጫ ዝምልከት 
ስርዓታትን ዝሓዘ ሓበሬታ ዘለዎ ወረቐት እዩ። ብሮሸር መረጽቲ ናብ 
ኩሎም እቶም ኣብ ኪንግ ካውንቲ ዝነብሩ ተቐማጦ ዝለኣኽ እዩ፣ ንቐንድን 
ንሓፈሻውን ምርጫ ዝምልከት ድማ እዩ። 

ንምርጫ ዝምልከት ምኽርታት
• ነቲ ወረቐት ምርጫን ነቲ ደብዳበን ነቲ ብሮሸር መረጽትን 

ብጥንቃቐ ኣንብቦ።

• ነቲ ወረቐት ምርጫ ንምምላእ ጸሊም ብርዒ ተጠቐም።

• ኣብ ዝባን እቲ እትመልሶ ሰታሪት፡ መግለጺኻ ጽሒፍካ 
ፈርመሉ።

• ንዝኾነ ይኹን ዘርኢ ብዝምልከት ድምጽኻ እውን እንተ 
ዘይሃብካ፡ ወረቐት ምርጫኻ ክቑጸር እዩ።

ወረቐት ምርጫኻ እትመልሰሉ መገዲ	
ወረቐት ምርጫኻ ምስ በጽሓካ፡ ድምጽኻ ብምሃብ ከይደንጐኻ 
ልኣኮ። ኣቐዲምካ ወረቐት ድምጽኻ ምልኣኽካ፡ ምስ ክታምካ 
ዝተሓሓዝ ዝዀነ ይኹን ጉዳይ ምስ ዝልዓል ኣብ እዋኑ ንኽንፈትሖ 
ይሕግዘና፣ ንወረቐት ምርጫኻ እውን ክንቆጽሮ ንኽእል። ንወረቐት 
ምርጫኻ ብቐጥታ ኣብቲ ሳጹን ምርጫ ኸተእትዎ ወይ ብደብዳበ 
ኽትልእኮ ትኽእል ኢኻ።

ሳጹን ምርጫ

ንወረቐት ምርጫኻ ኣብቲ ሳጹን ምርጫ ብቐጥታ ተእትዎ እንተ 
ዄንካ፡ ማሕተም ኣየድልዮን እዩ። ወረቐት ምርጫኻ ኣብቲ መዓልቲ 
ምርጫ ክሳዕ ምሸት ሰዓት 8 ድ.ቐ. ኸተእትዎ ትኽእል ኢኻ።

ብዛዕባ እቲ ኣብዚ እዋን እዚ ምርጫ ዝግበረሉ ነቑጣታት ምርጫ 
ክትፈልጥ እንተ ደሊኻ፣ ኣብቲ ብሮሸር መረጽቲ ወይ ከኣ ኣብ ዌብ 
ሳይትና ኽትርኢ ትኽእል ኢኻ።

ብደብዳበ

ኣብ ልዕሊ ወረቐት ምርጫኻ ናይ መጀመርታ ደረጃ ማሕተም ጌርካ 
ብደብዳበ ናባና ልኣኮ። ወረቐት ምርጫኻ ኣብ መዓልቲ ምርጫ 
ማሕተም ክግበረሉ ይግባእ። ክሳዕ ናይ መወዳእታ ደቒቕ ብምጽናሕ 
ኣይትደንጒ!


